
Sarajevo, juni  2014

POZIV ZA USLUGE PRAVNIH SAVJETNIKA 

Antikorupcijska mreža (ACCOUNT) u Bosni i Hercegovini

1. UVOD

Uz podršku Američke agencije za međunarodni razvoj (USAID), Centar za razvoj medija i analize (CRMA) i INFOHOUSE  su osnivači Antikorupcijske mreže (ACCOUNT) u čiji sastav ulazi 135 nevladinih organizacija u Bosni i Hercegovini.  Mreža trenutno djeluje u oblastima u kojim korupcija izravno utječe na život bh. građana uključujući  zdravstvo, obrazovanje, ekonomiju, pravosuđe i zapošljavanje. Mreža zagovara bolja zakonska rješenja za borbu protiv korupcije, efikasniju primjenu tih rješenja, i promovira sigurne puteve za prijavu korupcije. Od 2012. godine projekat ACCOUNT je realizirao značajan broj inicijativa sa članicama Mreže i Watchdog timovima kako bi pomogao u jačanju njihovih programskih i finansijskih kapaciteta u istraživanju i prevenciji korupcije.  

U nastavku djelovanja u periodu  juni 2014. – juni 2015. projekat  ACCOUNT će raditi na unaprjeđenju programskih aktivnosti Mreže. To će biti prilika članicama i Watchdog timovima Mreže da se aktivnije uključe i angažuju na aktivnostima koja se odnose na sljedićih 5 tematskih oblasti:

1. Monitoring zapošljavanja u javnim institucijama; 

2. Monitoring provođenja javnih nabavki i pravna pomoć učesnicima u sistemu javnih nabavki; 

3. Praćenje sudskih postupaka u slučajevima korupcije; 

4. Jačanje kapaciteta OCD-a i odabranih općina na razvoju strategije za borbu protiv korupcije na lokalnoj razini; i 

5. Pravna pomoć u slučajevima korupcije  

Dva su pravca djelovanja u realizaciji ovih aktivnosti. Prvi  pravac se odnosi na jačanje programskih i organizacionih kapaciteta članica Mreže i unaprjeđenje njihovih vještina u praćenju, izvještavanju, informiranju, prijavi i prevenciji korupcije. Ovaj pravac će se realizovati kroz tematsake programe edukacije i usavršavanja. Drugi pravac podrazumijeva dodjelu finansijskih sredstava članicama Mreže za implementaciju predviđenih aktivnosti. Ova sredstva će omogućiti dodatnu mobilizaciju sektorskih grupa i watch dog timova u slučajevima kada je potrebna promptna reakcija na određene situacije. 

2. CILJ

U nastavku planiranih aktivnosti, Mreža  ACCOUNT planira angažirati grupu iskusnih pravnih stručnjaka koji se bave zaštitom ljudskih prava kako bi se obezbijedila pravna  pomoć organizacijama civilnog društva i pojedincima u praćenju, prijavi, izvještavanju, informiranju o prijavljenim slučajevima korupcije.  

U tom kontekstu, pravni stručnjaci će biti angažovani na analizi i praćenju procesa kako bi se ispoštovale pravne  procedure i zakonski propisi  u pračenju i procesiranju slučajeva korupcije u oblastima koje se odnose na zapošljavanje u javnim institucijama, provođenje javnih nabavki, praćenje sudksih postupaka u slučajevim korupcije, kao i izradi strategije za borbu protiv korupcije na lokalnoj razini. Pravni stručnjaci i koji budu angažovani će također učestvovati  na izradi preporuka za efikasniju implementaciju antikoruptivnih zakona. 

Na kraju projektnih aktivnosti, očekivani rezultati su :

1. Uz pravnu pomoć pokrenuta inicijativa za procesuiranje najmanje 20 pojedinačnih slučajeva korupcije 

2. Uz pravnu pomoć javno objavljeni uspješno procesirani pojedinačni slučajevi  korupcije

3. Uz stručnu pravnu pomoć najmanje 20 lokalnih nevladinih organizacija educirano o  procesu izvještavanja o slučajevima korupcije i promovirano u  fokalne tačke za izvještavanje o korupciji

4. Najmanje 20 lokalnih nevladinih organizacija postalo je profilirano za borbu protiv korupcije  i kao takve su prepoznatljive u svojim zajednicama   

      3.
DUŽNOSTI I OBAVEZE PRAVNIH SAVJETNIKA/ICA               

Kako bi ostvarili definisane obaveze pravni savjetnik/ca treba dostaviti i implementirati:

· Dostaviti prijedlog programa rada sa metodologijom i planom aktivnosti

· Pružiti pravnu podršku/savjet za slučajeve/upite kandidirane od strane Mreže ACCOUNT 

· Provesti pravnu analizu kandidiranih slučajeva korupcije i pripremiti izvještaj sa naznačenim preporukama (za svaki slučaj pojedinačno) djelovanja i mogućih implikacija na buduće aktivnosti vezane za borbu protiv korupcije 

· Analizirati i revidirati postojeće pravne propise u zemlji koji se odnose na borbu protiv korupcije sa naznačenim preporukama za izmjene u cilju poboljšanja antikorupcijskih mjera

· Učestvovati u izradi ACCOUNT pravne publikacije na osnovu slučajeva korupcije koje su članice Mreže obradile i stavile u proceduru 

· Učestvovati u izradi razvojnih strategija za borbu protiv korupcije na lokalnoj razini 

· Dostavljati redovne, periodične izvještaje, kao i  finalni izvještaj na kraju angažmana

Mreža ACCOUNT će obezbijediti:

· listu sa kontaktima odabranih organizacija/opština koje će sudjelovati u implementaciji gore navedenih aktivnosti  

· definisane ciljeve programa usavršavanja

· raspložive materijale/izvještaje 

· plaćanje smještaja i troškove prevoza za istraživanje/sudjelovanje na programima usavršavanja 

· honorar za sudjelovanje na gore navedenim aktivnostima

· medijsku podršku 

Izabrani pravni eksperti  treba da posjeduje sljedeće kvalifikacije:

· adekvatno akademsko obrazovanje,

· izvrsne vještine komuniciranja,

· poznavanje društveno-političkih prilika u BiH,

· najmanje 5 godina radnog iskustva na istim ili sličnim poslovima,

· iskustvo u oblasti zaštite ljudskih prava I sloboda

 4.
VREMENSKI OKVIR  I MJESTO

Pravni savjetnici će biti angažovani u periodu od 10 mjeseci.

     5.
IZVJEŠTAVANJE I KOMUNIKACIJA

U realizaciji dužnosti,  pravni savjetnici će će imati svu programsku tehničku podršku Mreže ACCOUNT. 

